
सोमवार, 27 जुलाई, 2015/ 5 श्रावण, 1937 (शक)
राष्ट्रीय राजमार्ग-17 का उन्नयन और चौड़ा किया जाना
748. श्री शान्ताराम नायक: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) क्या सरकार ने राष्ट्रीय राजमार्ग-17 का निर्माण, उन्नयन एवं चौड़ा करने का निर्णय लिया है;

(ख) क्या गोवा से होकर गुजरने वाले राजमार्ग की लंबाई को शामिल किए जाने का प्रस्ताव है;

(ग) कितनी लागत पर राजमार्ग को निर्मित किए जाने का प्रस्ताव है;

(घ) कितने पुलों के निर्माण का प्रस्ताव है और उनके नाम क्या-क्या हैं;

(ङ) मनडोवी और जुआरी पुलों के निर्माण की स्थिति क्या है और किन योजनाओं के अंतर्गत इन पुलों के निर्माण का प्रस्ताव है; और
(च) इन दो पुलों का निर्माण कार्य कब तक पूरा हो जाएगा?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री पोन्. राधाकृष्‍णन)
(क) और (ख):    जी हां ।
(ग):    केरल में इडापल्‍ली से तालापड़ी खंड और गोवा में महाराष्‍ट्र/गोवा सीमा से गोवा/कर्नाटक सीमा खंड की परियोजनाओं को छोड़कर पूर्ण/निर्माणाधीन/डीपीआर स्‍तर पर परियोजनाओं के वर्तमान प्राक्‍कलन लगभग 8020 करोड़ रूपए के हैं । 
(घ):    रारा-17 के प्रमुख खंडों के लिए डीपीआर की तैयारी का कार्य शुरू किया गया है इसलिए निर्माण के लिए प्रस्‍तावित पुलों के ब्‍यौरों के बारे में बता पाना संभव नहीं है । 
(ड.) और (च):  जुआरी पुल के निर्माण के लिए डीपीआर की तैयारी का कार्य शुरू किया गया है । इसलिए जुआरी पुल के पूरा होने के बारे में बता पाना संभव नहीं है । मनडोवी पुल का निर्माण कार्य राज्‍यीय निधियों के माध्‍यम से प्रगति में है जो जनवरी, 2017 तक पूरा होना संभावित है ।

